
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

বিশ্ব-ব্যাকরণ



বিজ্ঞান রচেছে নব বিশ্ব-ব্যাকরণ।

ক্রিয়া কিম্বা কর্ম্ম নাই, শেখায় বেদান্ত,—

ক্রিয়া আছে, কর্ত্তা নাই, বিজ্ঞান-সিদ্ধান্ত,

আগাগোড়া কর্ম্ম শুধু, নাহিক করণ॥



সকলি বিশেষ্য, কিম্বা সবই বিশেষণ,

এই নিয়ে দ্বন্দ্ব নিত্য, লড়াই প্রাণান্ত!

সন্ধি কি সমাস সৃষ্টি, সমস্যা একান্ত,—

মীমাংসা করিতে চাই ধাতু-বিশ্লেষণ॥



সর্ব্বনাম রূপ আছে, নাহিক অব্যয়।

কেবল বচনে হয় সৃষ্টির অন্বয়॥



প্রকৃতির সূত্র আছে, নাই অভিধান,

জড় করে’ তাই জ্ঞানী রচে মুগ্ধবোধ।

পণ্ডিতের পক্ষে তারই মুখস্থ বিধান,—

আমরা নির্ব্বোধ, তাই চাই অর্থবোধ!

		 এই পাতা শেষ সম্পাদিত হয়েছে ১৭:২৭টার সময়, ২৯ জুন ২০২১ তারিখে।

